
_____________________________________________________________

   
 
ᐊᑐᐊᒐᑦ ᑎᑎᕋᖅᓯᒪᓂᖏᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᒐᕙᒪᒃᑯᑦ ᓄᓇᕗᒻᒥᑦ ᐱᔭᒃᓴᖃᖅᑐᑦ ᐊᐃᑦᑑᑎᓂᒃ 
ᐃᑲᔫᑎᓂᒡᓗ ᐊᖏᕈᑎᖃᕆᐊᖃᖅᐸᒃᖢᑎᒃ ᐊᐅᓚᓂᖓᓐᓄᑦ ᑭᐅᔾᔪᑕᐅᔪᓐᓇᕐᓗᓂ, ᑐᑭᓯᓇᕐᓗᓂ, 
ᓈᒻᒪᓈᖅᓯᒪᓗᓂ, ᑕᑯᒃᓴᐅᓗᓂ ᐊᒻᒪᓗ ᑕᑯᒃᓴᐅᑎᑦᑎᓗᓂ ᓄᓇᓕᖕᓂ ᑭᙴᒪᔭᐅᔪᓂᒃ ᐊᒻᒪᓗ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 
 
ᐊᐅᓚᓂᐅᔪᓄᑦ ᑮᓇᐅᔭᖃᖅᑎᑦᓂᖅ ᐊᑐᐊᒐᕐᒥ ᐃᑲᔪᖅᓯᔪᖅ ᑎᓕᓯᔾᔪᑕᐅᔪᒥᒃ, ᐊᐅᓚᓂᐅᔪᓂᒃ, 
ᑐᕌᒐᖏᓐᓂᓪᓗ ᐱᓕᕆᕝᕕᐅᔪᒧᑦ. 
 
ᐃᓄᐃᑦ ᐱᒻᒪᕆᐅᒋᔭᖏᑦᑕ ᑐᙵᕕᖏᑦ 
ᐅᓇ ᐊᑐᐊᒐᖅ ᑐᑭᒧᐊᒍᑕᐅᕗᖅ ᐅᑯᓇᙵᑦ ᐃᓄᐃᑦ ᐱᒻᒪᕆᐅᒋᔭᖏᓐᓂᑦ: 

a) ᖃᓄᖅᑑᕐᓂᖅ — ᐃᓱᒪᒃᓴᕐᓯᐅᕐᓂᖅ ᓴᓇᑐᓗᓂ ᐋᖅᑭᒋᐊᓕᖕᒥᑦ ᐋᖅᑭᒃᓯᓇᓱᒡᓗᓂ: ᑖᓐᓇ 
ᐊᑐᐊᒐᖅ ᓴᖅᑭᔮᖅᑎᑦᑎᕗᖅ ᐱᓕᕆᕝᕕᐅᑉ ᐊᖏᖅᓯᒪᓂᖓᓂ ᐃᑲᔪᖅᑐᐃᓂᖅ 
ᐃᓚᐅᑎᑦᑎᓂᖕᓂᑦ ᓄᓇᕗᒻᒥᐅᓂᑦ ᐱᕙᓪᓕᐊᑎᓪᓗᒋᑦ ᐱᕈᖅᐸᓪᓕᐊᑎᓪᓗᒍᓗ ᓄᓇᕘᑉ 
ᑮᓇᐅᔭᓕᐅᕈᑎᒃᓴᖏᑦ. 

b) ᐃᓅᖃᑎᒌᑦᓯᐊᕐᓂᖅ— ᐃᒃᐱᒍᓱᑦᓯᐊᕐᓂᖅ ᐃᓚᒌᑦᑎᐊᖕᓂᕐᓗ, ᐱᑦᑎᐊᕐᓂᕐᓗ 
ᐃᓅᖃᑎᑦᑎᓐᓂᒃ: ᐊᐃᑦᑑᑎᑦ ᐃᑲᔫᓯᐊᓪᓗ ᐊᑐᐃᓐᓇᐅᔪᑦ ᐅᕙᓂ ᐊᑐᐊᒐᒥᑦ ᐃᑲᔪᖅᑐᐃᔪᑦ 
ᐱᒻᒪᕆᐅᒋᔭᓂᑦ, ᖃᐅᔨᒪᔭᓂᑦ, ᐅᐱᒋᔭᓂᑦ ᐃᓕᖅᑯᓯᐅᓪᓗ ᐊᔾᔨᐅᙱᓐᓂᖓᓂ 
ᓄᓇᕗᒻᒥᐅᑦ; 

c) ᑐᙵᓇᕐᓂᖅ— ᒪᑐᐃᖓᓂᖅ, ᐃᓚᐅᑎᑦᑎᓂᖅ, ᐃᓕᕋᓇᙱᓐᓂᖅ: ᐅᓇ ᐊᑐᐊᒐᖅ 
ᓴᖅᑭᔮᖅᑎᑦᑎᓇᓱᐊᖅᐳᑦ ᐱᓕᕆᐊᓕᒫᓂᑦ ᑲᒪᒋᔭᒃᓴᓂᒡᓗ, ᑮᓇᐅᔭᑦ ᖃᐅᔨᓴᖅᑕᐅᓂᖏᑦ, 
ᑐᓐᓂᖁᑎᖃᖕᓂᕐᓗ ᓇᓗᓇᐃᔭᑦᑎᐊᕐᓯᒪᕗᑦ; 

d) ᐱᓕᕆᖃᑎᒌᖕᓂᖅ/ᐃᑲᔪᖅᑎᒌᖕᓂᖅ— ᐃᓄᑑᔾᔨᖏᓪᓗᓂ ᐱᓕᕆᔭᕆᐊᓕᖕᓂᑦ 
ᐃᖅᑲᓇᐃᔭᖃᑎᖃᕐᓗᓂ: ᑮᓇᐅᔭᑦ ᐊᐅᓚᑕᐅᓂᐊᖅᐳᑦ ᒪᓕᒡᓗᑎᒃ ᑮᓇᐅᔭᓂᒃ 
ᐊᐅᓚᑦᑎᓂᕐᒧᑦ ᐱᖁᔭᖓᓂ ᑖᒃᑯᐊᓗ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓕᖕᓂᑦ, 
ᓵᑕᐅᔪᓐᓇᖁᓪᓗᒋᑦ ᒐᕙᒪᒃᑯᖏᑦ ᑮᓇᐅᔭᖁᑎᖏᓐᓄᑦ; 

e) ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ— ᐊᔪᕈᓐᓃᖅᓴᓂᖅ ᓱᓇᓕᕆᓗᓂ ᑕᑯᓐᓇᖕᓂᒃᑯᑦ, 
ᑲᔪᖏᖅᓴᐃᓂᒃᑯᑦ, ᐱᓇᓱᖕᓂᒃᑯᑦ, ᐆᒃᑐᕋᖕᓂᒃᑯᑦ: ᐱᓕᕆᖃᑎᒌᑐᑦ ᐃᓱᒪᒋᔭᖃᖃᑦᑕᖅᐳᑦ 
ᑮᓇᐅᔭᓕᐅᕈᑎᒃᓴᓂᑦ, ᓈᒻᒪᖕᓂᖏᓐᓂᑦ ᐊᑑᑎᖃᖕᓂᖏᓐᓂᒡᓗ ᐃᒃᐱᒍᓱᑦᑎᐊᖕᓂᐊᕐᖢᑎᒃᓗ 
ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᓴᙱᒃᑎᓐᓇᓱᒡᓗᒍ ᓄᓇᕘᑉ ᑮᓇᐅᔭᓕᐅᕋᓱᐊᖕᓂᖏᑦ; 
ᐊᒻᒪᓗ 

ᐱᕙᓪᓕᐊᔪᓕᕆᔨᒃᑯᑦ     
ᐃᖏᕐᕋᔪᓕᕆᔨᒃᑯᓪᓗ 
 

f) ᐱᔨᑦᓯᕐᓂᖅ— ᐃᓚᑎᓐᓂᒃ, ᐃᓅᖃᑎᑦᑎᓂᓐᓂᒃ ᓄᓇᑲᑎᑦᑎᓐᓂᒡᓗ ᐱᔨᑦᑎᕈᑎᖃᕐᓗᓂ: 
ᐱᓕᕆᖃᑎᒌᒃᐸᒃᐳᑦ ᓵᑕᐅᔪᓐᓇᖁᓪᓗᒋᑦ, ᐃᖏᕐᕋᐃᓐᓇᖁᓪᓗᒋᑦ ᑭᐅᔪᓐᓇᕐᓗᑎᒡᓗ 
ᐱᔭᐅᔭᕆᐊᓕᖕᓂᑦ ᓄᓇᕗᒻᒥᐅᓂᑦ. 

 
ᑐᕌᖓᓂᖓ 
ᐅᓇ ᐊᑐᐊᒐᖅ ᑐᕌᖓᔪᖅ ᐱᔪᓐᓇᖅᑐᓄᑦ ᑮᓇᐅᔭᓂᑦ ᐅᕘᓇ ᐊᑐᐊᒐᑎᒍᑦ. 
 
ᑐᑭᖏᑦ 
 
ᐊᐃᑦᑑᑎᑦ - ᒪᓕᒐᖃᖅᖢᑎᒃ ᓅᑦᑕᕆᐊᓕᖕᓂᒃ ᐊᑭᓕᐅᑎᓂᒃ ᐊᑭᓕᖅᑕᐅᒋᐊᓕᖕᒧᑦ ᒐᕙᒪᒃᑯᑦ 
ᐱᖁᑎᓂᒃ ᐱᔨᑦᑎᕋᐅᑎᓂᒡᓘᓐᓃᑦ ᐅᑎᖅᑎᕝᕕᐅᓇᔭᙱᑦᑐᑦ, ᑭᓯᐊᓂ ᐊᑭᓕᖅᑕᐅᒃᑲᓐᓂᕐᓗᑎᒃ, 
ᐅᕝᕙᓘᓐᓃᑦ ᓂᕆᐅᒡᓗᑎᒃ ᖃᓄᐃᑦᑐᒥᐊᓂᒃ ᑮᓇᐅᔭᑎᒍᑦ ᐅᑎᑦᑎᕕᐅᓗᑎᒃ 
ᑕᐃᒪᐃᑦᑕᕆᐊᖃᕐᓂᖏᓐᓄᑦ ᑮᓇᐅᔭᓕᐊᖑᕙᓪᓕᐊᔪᑦ.    ᐊᐃᑦᑑᑎᑦ ᐊᑭᓕᐅᑎᐅᖃᑦᑕᖅᑐᑦ 
ᖃᓄᐃᓕᖕᓂᖓ ᐱᓕᕆᐅᖑᔪᒥᑦ ᐅᕝᕙᓘᓐᓃᑦ ᐊᓂᒍᖅᑎᑕᐅᔪᓂᒃ ᑕᒻᒪᓴᖅᓯᒪᔪᖅᓯᐅᖅᑕᐅᔪᓂᒃ 
ᐊᓯᐊᒍᓪᓘᓐᓃᑦ ᐅᓂᒃᑳᕆᖁᔭᐅᔪᒃᑯᑦ.  
 
ᐊᐃᑦᑑᑎᓄᑦ ᐊᖏᖃᑎᒌᒍᑎᑦ − ᑳᓐᑐᓛᒃᑎᒍᑦ ᐊᖏᖃᑎᒌᒍᑎᑦ ᓇᓗᓇᐃᔭᐃᔪᖅ ᑐᑭᖏᓐᓂᒃ 
ᒪᓕᒋᐊᓕᖕᓂᓪᓗ ᒪᓕᒐᖃᖅᖢᑎᒃ ᐊᐅᓪᓛᖅᑎᑕᐅᔫᑉ ᐊᑭᓕᐅᑎᒧᑦ ᑐᒃᓯᕋᖅᓯᒪᔪᒧᑦ ᒐᕙᒪᒃᑯᑦ 
ᐱᕕᒋᔾᔮᙱᑕᖓᓂᒃ ᓱᓇᑐᐃᓐᓇᕐᓂᒃ ᐱᔨᑦᑎᕋᐅᑎᓂᒡᓘᓐᓃᑦ. 
 
ᓄᓇᓕᖕᓂᑦ ᑲᑐᔾᔨᖃᑎᒌᑦ – ᓄᓇᓕᖕᒥᑦ−ᐊᐅᓚᑦᑎᔨᐅᔪᑦ ᑎᒥᖓᑦ ᓴᖅᑭᑕᐅᓯᒪᔪᑦ ᓄᓇᓕᐸᐅᔭᕐᓄᑦ, 
ᓄᓇᓕᖕᓄᑦ ᐊᒻᒪᓗ ᓄᓇᓕᕋᓛᕐᓄᑦ ᐱᖁᔭᖅ (ᑖᒃᓰᔭᖅᑕᐅᓲᑦ) ᕼᐋᒻᓚᑦᑯᓪᓘᓐᓃᑦ ᐱᖁᔭᖓᑎᒍᑦ 
(ᑖᒃᓰᔭᖅᑕᐅᕙᙱᑦᑐᑦ); ᐊᖑᓇᓱᒃᑐᓕᕆᔨᒃᑯᓪᓘᓐᓃᑦ ᓇᓗᓇᐃᔭᖅᓯᒪᔪᑦ ᐊᑖᓂ 7 ᓄᓇᕗᑦ 
ᐊᖏᕈᑖᓂᑦ  
 
ᐅᔭᕋᒃᓯᐅᖕᓂᖅ−ᖃᓄᐃᓕᐅᕈᑕᐅᔭᕆᐊᓖᑦ ᓇᓂᓯᓂᐊᕐᓗᑎᒃ ᑐᑭᓕᐅᕆᓗᑎᒡᓗ ᐅᔭᕋᒃᑕᕐᕕᖕᒥᑦ. 
ᐅᔭᕋᒃᓯᐅᕐᓂᖅ ᑭᑭᑦᑎᓯᒪᔪᖅ ᐊᔪᕐᓇᙱᒻᒪᖔᖏᓐᓂᑦ ᖃᐅᔨᓴᖕᓂᖕᒧᑦ ᖃᓄᐃᓕᐅᕈᑕᐅᔪᓪᓗ 
ᑮᓇᐅᔭᓕᐅᕈᑕᐅᓪᓗᑎᒃ. 
 
ᓄᓇᒥᙶᖅᑐᓂᑦ ᕿᓂᖅᑏᑦ – ᑎᒥᐅᔪᑦ ᐊᑎᓕᐅᖅᑕᐅᓯᒪᔪᑦ ᐃᓚᒋᔭᐅᑦᑎᐊᕐᖢᑎᒡᓗ ᐊᒻᒪᓗ: 

a) ᑐᑦᑕᕕᖃᕐᓗᓂ ᓄᓇᕗᒻᒥᑦ ᑖᒃᑯᐊ ᓇᖕᒥᓂᕆᔭᐅᔪᑦ ᓄᓇᕗᒻᒦᙱᑉᐸᑕ ᒪᓕᒐᑎᒍᑦ 
ᐱᔨᑦᑎᖅᑕᐅᔪᓐᓇᕐᓗᑎᒃ; 

b) ᑎᒍᒥᐊᖅᖢᑎᒃ, ᑎᒍᒥᐊᕈᓐᓇᖅᖢᑎᒃᓘᓐᓃᑦ, ᐅᔭᕋᖕᓄᑦ ᐱᔪᓐᓇᐅᑎᓄᑦ ᓄᓇᒥᑦ 
ᕿᓂᕐᕕᐅᓯᒪᔪᒥᑦ; 

c) ᑐᑭᓯᐅᒪᓗᑎᒃ ᐊᑐᑦᑎᐊᕐᓂᐊᕐᓗᑎᒃᓗ ᐱᔪᓐᓇᐅᑎᓂᒃ ᐱᓕᕆᐊᓪᓗ ᒪᓕᒃᑎᐊᕐᓗᑎᒃ 
ᒪᓕᒐᖕᓂᑦ ᒪᓕᒋᐊᓕᖕᓂᓪᓗ; 

d) ᐃᓚᐅᓪᓗᑎᒃ ᐸᖕᓇᐅᑎᑦ ᓄᓇᓕᖕᓄᐊᖃᑦᑕᖕᓂᐊᕐᓗᑎᒃ ᓯᕗᓂᐊᓂᑦ ᑭᖑᓂᐊᓂᓪᓗ 
ᐱᓕᕆᐊᖃᓚᐅᖅᑎᓪᓗᒋᑦ; ᐊᒻᒪᓗ  

e) ᐊᑐᕐᓗᑎᒃ ᒐᕙᒪᒃᑯᑦ ᑐᑭᒧᐊᒍᑎᖏᑦ ᖃᐅᔨᒋᐊᕐᕕᖃᕐᓂᖅ ᓄᓇᕗᒻᒥᑦ ᓄᓇᓕᖏᓐᓂᑦ 
ᐃᑲᔪᖅᑐᐃᓗᑎᒡᓗ ᖃᓄᐃᓕᐅᕈᑕᐅᔪᓂᑦ ᐊᑐᐊᒐᓄᓪᓗ ᐅᖃᖅᓯᒪᔪᑦ ᐸᕐᓇᐅᑎᓂᑦ: 

ᐊᖏᖅᑕᐅᔪᖅ: ᕖᕝᕗᐊᕆ 28, 2019   

ᐱᕙᓪᓕᐊᔪᓕᕆᔨᒃᑯᑦ     
ᐃᖏᕐᕋᔪᓕᕆᔨᒃᑯᓪᓗ 
 

ᑐᙵᕕᒃᓴᖅ ᓯᕗᓂᑦᑎᓐᓄᑦ, ᓄᓇᕗᒻᒥ ᐅᔭᕋᒃᓯᐅᕐᓂᕐᒧᑦ ᐅᔭᕋᖕᓂᐊᕐᓂᕐᒧᓪᓗ 
ᐅᐸᓗᖓᐃᔭᐅᑎᖏᓐᓂᑦ 

 
ᑎᑎᕋᖅᑕᐅᓯᒪᔪᑦ ᑮᓇᐅᔾᔭᒃᓴᖅᑕᐅᔪᑦ ᐊᑭᓕᒐᒃᓴᓪᓗ − ᓈᓴᖅᑕᐅᓯᒪᙱᑦᑐᑦ ᑮᓇᐅᔭᓕᕆᓂᕐᒧᑦ 
ᐅᓂᒃᑳᓕᐊᓂᒃ ᑮᓇᐅᔾᔭᒃᓴᖅᑕᐅᔪᑦ ᐊᒻᒪ ᐊᐅᓚᓂᕐᒧᑦ ᐊᑭᓕᐅᑎᑦ ᐱᓕᕆᐊᒃᓴᒧᑦ 
ᐊᑎᓕᐅᖅᑕᐅᓯᒪᔪᓪᓗ ᑮᓇᐅᔭᕐᓄᑦ ᑭᒡᒐᖅᑐᐃᔪᒧᑦ.  

 
 

ᐱᓕᕆᐊᒃᓴᑦ ᑲᒪᒋᔭᒃᓴᓪᓗ 
ᒥᓂᔅᑕ 
ᒥᓂᔅᑕᖓᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᑭᐅᔪᓐᓇᕆᐊᓕᒃ ᓯᕗᓕᖅᑏᑦ 
ᑲᑎᒪᔨᖏᓐᓄᑦ ᐊᑐᓕᖅᑎᑕᐅᓂᖓᓄᑦ ᐊᑐᐊᒐᖅ.  
 
ᒥᓂᔅᑕ ᓴᖅᑭᑦᑎᖃᑦᑕᖅᐳᖅ ᐊᕐᕌᒍᑕᒫᑦ ᒪᓕᒐᓕᐅᕐᕕᖕᒥᑦ ᓇᐃᓈᖅᓯᒪᔪᓂᑦ ᐃᑲᔫᓯᐊᓂᑦ 
ᐊᐃᑦᑑᑎᓂᒡᓗ ᓇᓗᓇᐃᕐᓯᒪᓪᓗᑎᒃ ᐊᑎᖏᑦ ᐱᑎᑕᐅᓯᒪᔪᑦ, ᖃᔅᓯᐅᓂᖏᑦ ᐃᑲᔫᓯᐊᑦ, 
ᖃᓄᐃᑦᑐᓂᒡᓗ ᐱᓕᕆᐊᖃᖕᒪᖔᖏᑦ ᐃᑲᔪᖅᑐᖅᑕᐅᔪᑦ, ᓄᓇᖓᓐᓂᓪᓗ. 
  
ᒥᓂᔅᑕᐅᑉ ᑐᒡᓕᐊ 
ᒥᓂᔅᑕᖓᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᑭᐅᔪᓐᓇᕆᐊᓕᒃ ᓯᕗᓕᖅᑏᑦ 
ᑲᑎᒪᔨᖏᓐᓄᑦ ᐊᑐᓕᖅᑎᑕᐅᓂᖓᓄᑦ ᐊᑐᐊᒐᖅ. 
 
ᐆᒃᑐᒃᑲᓐᓂᕐᓃᑦ ᕿᒥᕐᕈᔭᐅᓂᐊᖅᑐᑦ ᒥᓂᔅᑕᐅᑉ ᑐᒡᓕᖓᓄᑦ ᐃᑲᔪᖅᑎᒧᑦ ᒥᓂᔅᑕᐅᑉ ᑐᒡᓕᐊᓄ. 
ᒥᓂᔅᑕᐅᑉ ᑐᒡᓕᐊ ᑭᖑᓪᓕᖅᐹᖑᓗᓂ ᐃᓱᒪᓕᐅᕆᓂᐊᖅᐳᑦ ᐊᔪᐃᓐᓈᕈᑕᐅᔪᓂᑦ ᒪᓕᒡᓗᓂ ᐆᒥᖓ 
ᐊᑐᐊᒐᒥᑦ.   
 
ᒥᓂᔅᑕᐅᑉ ᑐᒡᓕᐊ ᓴᖅᑭᑦᑎᓗᓂ ᑐᑭᓯᓇᑦᑎᐊᖅᑐᓂᒃ ᑕᑯᒃᓴᐅᔪᓂᒡᓗ ᐊᐅᓚᓂᐅᔪᓂᒃ 
ᐃᓗᓕᖏᓐᓂᓪᓗ ᐃᓕᐅᖅᑲᖅᑕᐅᓂᖏᑦᑕ ᑮᓇᐅᔭᓂᒃ ᐊᑐᐊᒐᕐᒥ, ᐃᓚᓕᐅᔾᔭᐅᓗᑎᒃ ᑭᓲᓂᖏᑦ 
ᐅᑯᓄᖓ: 

• ᑐᒃᓯᕋᕐᓂᕐᒧᑦ ᐊᐅᓚᓃᑦ 
• ᑮᓇᐅᔭᖃᖅᑎᑕᐅᓂᕐᒧᑦ ᒪᓕᒐᒋᐊᓖᑦ 
• ᑐᑭᖏᑦ ᒪᓕᒐᖏᓪᓗ 
• ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᖅ ᐱᓕᕆᔾᔪᓯᖓ 

 
 
ᑐᑭᒧᐊᒃᑎᑦᑎᔩᑦ 
ᑐᑭᒧᐊᒃᑎᑦᑎᔨ ᒪᓕᒐᓕᕆᔨᒃᑯᑦ ᐊᐅᓚᑦᑎᕕᖓ ᐱᓕᕆᕝᕕᖕᒥᑦ ᑲᒪᒋᔭᓕᒃ ᑮᓇᐅᔭᓕᕆᓂᖕᒥᑦ 
ᐊᐃᑦᑑᑎᓕᒫᓂᑦ ᐃᑲᔫᓯᐊᓄᓪᓗ ᐱᓕᕆᐊᓄᑦ. ᐃᓗᐊᓐᓂ ᑎᓕᔭᐅᔾᔪᑎᒋᓯᒪᔭᖓᑦᑕ, ᐊᐅᓚᓂᐅᔪᓂᒃ 
ᐊᐅᓚᑦᓯᔩᑦ ᐊᖏᓲᑦ ᕿᐱᓗᓲᖑᑦᓱᑎᓪᓘᓐᓃᑦ ᐃᓘᓐᓇᖏᓐᓂᒃ ᐊᐃᑦᑑᑕᐅᔪᓄᑦ 
ᐃᑲᔪᖅᓯᒍᑕᐅᔪᓄᓪᓘᓐᓃᑦ ᑐᑦᓯᕋᐅᑎᓂᒃ. 

ᐱᕙᓪᓕᐊᔪᓕᕆᔨᒃᑯᑦ     
ᐃᖏᕐᕋᔪᓕᕆᔨᒃᑯᓪᓗ 
 
ᒪᓕᒋᐊᓖᑦ 
ᑮᓇᐅᔭᓕᕆᔾᔪᑕᐅᔪᑦ 

(a) ᒪᓕᒐᖅᑎᒎᖅᑐᓕᒫᑦ ᑕᐃᑯᓇ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓᓂ ᐊᒻᒪ  
ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑎᑎᕋᖅᓯᒪᔪᑦ ᑐᕌᒐᖃᕆᐊᓖᑦ ᐊᐅᓚᑕᐅᔪᓂ 
ᑕᒪᕐᒥᑦ ᐊᐃᑦᑑᑎᓂ ᐃᑲᔫᑎᓂᒡᓗ ᐱᓕᕆᕝᕕᐅᔪᒧᑦ.  

 
(b) ᐊᑭᓕᖅᑕᐅᓚᐅᙱᑎᓪᓗᒋᑦ, ᐱᑎᑕᐅᔪᖅ ᐃᑲᔫᓯᐊᓂᑦ ᐊᑎᓕᐅᕆᐊᓕᒃ ᒪᓕᒐᓕᒻᒥᒃ 

ᐃᑲᔫᓯᐊᒧᑦ ᐊᖏᖃᑎᒌᒍᑎᒥᒃ ᐃᓗᓕᖃᖅᑐᖅ ᐊᐅᓚᓂᖓᑦᑕ ᑐᕌᒐᖏᓐᓂᒃ 
ᑎᑭᐅᑎᔪᒪᔭᖏᓐᓂᓪᓗ, ᒪᓕᒐᕐᓂᒃ ᐊᑭᓕᖅᑐᖅᑕᐅᔪᓐᓇᖅᑐᓄᑦ, ᐱᔭᕇᕐᓂᐅᒐᔭᖅᑐᖅ 
ᐱᕕᒋᑎᑕᐅᔪᒃᑯᑦ, ᐅᓂᒃᑳᓕᐅᕆᐊᖃᕐᓂᖅ ᑭᐅᔾᔪᑎᖃᕈᓐᓇᕆᐊᖃᕐᓂᕐᓗ, ᐊᓯᓕᒫᖏᓪᓗ 
ᑐᓴᒐᒃᓴᐃᑦ ᑐᒃᓯᕌᖑᔪᑦ ᐊᑕᔪᓂ ᐅᐃᒍᓂ ᑕᒪᐃᓐᓄᑦ ᐃᑲᔫᑎᓅᖓᔪᓄᑦ. 
 

(c) ᑮᓇᐅᔭᕐᓂᑦ ᐅᓂᒃᑳᓕᐅᖁᔭᐅᓯᒪᔪᖃᖅᑎᓪᓗᒍ ᐅᓂᒃᑳᖅᑐᖃᕐᓂᙱᑎᓪᓗᒍ, ᑭᒡᒐᖅᑐᐃᔪᖅ 
ᑮᓇᐅᔭᖅᑖᒃᑲᓐᓂᖏᑐᐃᓐᓇᕆᐊᓕᒃ ᑭᓯᐊᓂ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖓᑦ 
ᓇᓗᓇᐃᖅᓯᒪᓗᓂ ᑐᓂᕐᕈᑎᒋᔭᐅᔪᒥᒃ ᐅᖓᕙᕆᐊᖅᑕᐅᓐᓂᕐᓗᓂ ᑐᓂᔭᐅᓂᖓ, 
ᐅᕝᕙᓘᓐᓃᑦ ᐊᑭᖓᑦ ᓈᒻᒪᒋᔭᐅᖏᓪᓗᓂ ᐊᑭᓕᖅᑕᐅᒃᑲᓐᓂᕋᓱᐊᖅᑎᓪᓗᒍ.  
 

(d) ᐱᑎᑕᐅᓯᒪᔪᑦ ᐅᑎᖅᑎᑦᑎᒋᐊᓖᑦ ᐊᒥᐊᒃᑯᓂᒃ ᐊᐅᓚᓂᕐᒥᒃ ᑮᓇᐅᔭᓂᒃ, 
ᐊᑭᓕᐅᑕᐅᓯᒪᙱᑦᑐᓂᒃ, ᐊᑭᓖᓗᐊᕈᑕᐅᓯᒪᔪᓂᒃ ᐅᕝᕙᓘᓐᓃᑦ 
ᐊᑭᓖᙱᓗᐊᕈᑕᐅᓯᒪᔪᓂᒃ ᓄᓇᕗᑦ ᒐᕙᒪᒃᑯᓐᓄᑦ ᐅᓪᓗᐃᑦ 30 ᐃᓗᐊᓐᓂ ᐊᑭᓕᒐᒃᓴᒥᒃ 
ᐱᑎᑕᐅᓚᐅᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᓐᓂ. ᑖᒃᑯᐊ ᖃᔅᓯᐅᓂᖏᑦ ᐊᑭᓕᒃᓴᐃᑦ 
ᐊᑭᓕᕆᐊᓖᑦ ᒐᕙᒪᒃᑯᓐᓄᑦ. 
 

(e) ᐱᑎᑕᐅᓯᒪᔪᑦ ᐊᐅᓪᓛᑎᑦᑎᔪᓐᓇᙱᑦᑐᑦ ᐊᒥᐊᒃᑯᖏᑦ ᑭᖑᓪᓕᕐᒧᑦ ᐊᕐᕌᒍᒧᑦ ᑭᓯᐊᓂ 
ᑎᑎᕋᖅᓯᒪᒃᐸᑦ. 
 

(f) ᐊᑕᓃ ᑐᑭᖏᑦᑕ ᐊᑐᐊᒐᕐᒥ ᒐᕙᒪᒃᑯᑦ ᐊᑭᓖᒋᐊᖃᕐᓂᖓ ᑭᓪᓕᖃᖅᑐᖅ ᖃᔅᓯᐅᓂᖏᓐᓂᒃ 
ᑮᓇᐅᔭᓂᒃ ᐱᔪᓐᓇᖅᑎᑕᐅᔪᑦ. ᑕᐃᒪᐃᒻᒪᑦ ᒐᕙᒪᒃᑯᑦ ᑎᒍᒥᐊᔾᔮᙱᑦᑐᑦ 
ᐊᒥᒐᖅᓯᔪᖃᓕᕐᓂᖅᐸᑦ ᐊᑭᓕᒃᓴᙳᖅᑐᖃᓂᖅᐸᓪᓘᓐᓃᑦ ᑮᓇᐅᔭᓂᒃ ᐊᐃᑦᑐᖅᑕᐅᓯᒪᔪᒧᑦ. 

 
(g) ᑮᓇᐅᔭᖅᑖᖑᔪᑦ ᐊᑕᐅᓯᕐᒧᑦ ᐅᑭᐅᒧᑦ ᑮᓇᐅᔭᖅᑖᖅᑎᑕᐅᑲᓐᓂᕋᔭᙱᑦᑐᖅ ᐅᑭᐅᓂᒃ 

ᐊᒡᒋᖅᑐᓂᒃ. 
 

(h) ᒐᕙᒪᒃᑯᑦ ᐱᔪᓐᓇᕐᓂᓖᑦ ᐊᐅᓚᑦᑎᓂᕐᒥᒃ ᑕᒻᒪᖅᓯᒪᔪᖅᓯᐅᕐᓂᕐᒥᒃ ᐊᐅᓚᓂᕐᒥᒃ 
ᑮᓇᐅᔭᖃᖅᑎᑕᐅᓯᒪᔪᒥᒃ ᐃᑲᔫᓯᐊᑎᒍᑦ. 

 
(i) ᑐᓂᕐᕈᓯᐊᖅᑖᖅᑐᓗᒃᑖᑦ ᐱᔪᖕᓇᖅᑎᑦᑎᔭᕆᐊᖃᖅᑐᑦ ᐱᕙᓪᓕᐊᔪᓕᕆᔨᒃᑯᓐᓂᑦ ᐱᓕᕆᐊᑉ 

ᐃᓂᖓᓄᐊᕈᖕᓇᕐᓂᕐᒧᑦ, ᖃᐅᔨᓴᐃᓂᐊᕐᓗᑎᒃ ᑮᓇᐅᔭᓕᕆᔾᔪᑎᓗᒃᑖᓂᒃ ᐊᒻᒪᓗ 
ᐊᓯᖏᓐᓂᒃ ᑮᓇᐅᔭᐃᑦ ᒥᒃᓵᓅᖓᔪᓂᒃ ᑎᑎᖅᑲᓂᒃ, ᐊᒻᒪᓗ ᐊᓯᖏᓐᓂᒃ ᑐᑭᓯᐅᒪᔾᔪᑎᓂᒃ 

ᐱᕙᓪᓕᐊᔪᓕᕆᔨᒃᑯᑦ     
ᐃᖏᕐᕋᔪᓕᕆᔨᒃᑯᓪᓗ 
 

ᐱᓕᕆᐊᑉ ᒥᒃᓵᓅᖓᔪᓂᒃ ᒪᓕᑦᑎᐊᕋᓗᐊᕆᐊᒃᓴᖏᓐᓂᑦ ᐃᑲᔫᓯᐊᒧᑦ ᐊᖏᕈᑎᒥᑦ 
ᖃᐅᔨᓴᖅᑕᐅᓂᖓᓘᓐᓃᑦ ᑲᔪᓯᑦᑎᐊᖕᒪᖔᑦ ᐱᓕᕆᐊᖅ.  

 
(j) ᑮᓇᐅᔭᖅᑖᖅᑎᑕᐅᓲᑦ ᐱᔪᓐᓇᖕᓂᖏᑦ ᒪᓕᒃᖢᒋᑦ ᐊᑑᑎᖃᖕᒪᖔᓪᓗ ᐱᓕᕆᐊᒃᓴᖅ 

ᑲᑐᔾᔨᖃᑎᒌᖑᔪᓪᓗ. ᑮᓇᐅᔭᖅᑑᑎᒃᓴᖅᑖᖑᔪᑦ ᐱᓕᕆᐊᒧᑦ ᑲᑐᔾᔨᖃᑎᒌᓄᓪᓘᓐᓃᑦ 
ᐅᖓᑖᓅᕈᓐᓇᙱᓚᖅ ᐱᓕᕆᐊᑉ ᑮᓇᐅᔭᖅᑑᑎᒃᓴᖏᓐᓂᑦ ᑐᓂᔭᑦ ᐱᓕᕆᕝᕕᖕᒧᑦ. 

 
ᑕᒪᐃᓐᓂᒃ ᖃᓄᐃᓕᖓᓂᖏᑦ 

(a) ᑐᒃᓯᕋᐅᑎᓗᒃᑖ ᑮᓇᐅᔭᓄᑦ ᐅᖃᖅᓯᒪᔭᕆᐊᖃᖅᑐᑦ ᐱᓕᕆᐊᒧᑦᑕᐃᓐᓇᖅ 
ᑐᒃᓯᕋᐅᓯᐅᖅᓯᒪᖕᒪᖔᑕ ᐊᓯᖏᓐᓄᑦ, ᑮᓇᐅᔭᑦ ᐱᓕᕆᐊᒧᑦ ᐅᖓᑖᓅᔾᔮᙱᓚᑦ 100 
ᐳᓴᓐᑎᐅᑉ ᐱᓕᕆᐊᑉ ᐊᑭᒋᔪᓐᓇᖅᑕᖏᓐᓄᑦ.  

 
(b) ᑐᒃᓯᕋᖅᑐᓕᒫᑦ ᑮᓇᐅᔭᖅᑖᕈᓯᐊᓂᑦ ᐱᓕᕆᕝᕕᒻᒥᑦ ᖃᐅᔨᒪᑎᑦᑎᔭᕆᐊᖃᕋᔭᖅᑐᑦ  

ᒐᕙᒪᒃᑯᖏᓐᓄᑦ ᐊᑭᓕᒃᓴᒥᓂᑦ, ᒪᓕᒐᖅᑎᒍᑦ ᐅᕝᕙᓗᓃᑦ ᐊᖏᕈᑎᒃᑯᑦ. ᑕᐃᒪᐃᑦᑐᑦ 
ᑮᓇᐅᔭᑦ ᐋᖅᑭᐅᒪᔪᓐᓃᕈᑕᐅᑐᐃᓐᓇᕆᐊᓕᑦ ᐊᑭᓕᒃᓴᓄᑦ ᒐᕙᒪᒃᑯᓐᓄᑦ. 
 

(c) ᐱᔭᕆᐊᖃᕌᖓᑦ, ᐊᐅᓚᓂᐅᔪᑦ ᑮᓇᐅᔭᖃᖅᑎᑕᐅᔪᑦ ᐊᑐᐊᒐᕐᒥ ᑎᑭᐅᑎᓯᒪᒋᐊᓖᑦ 
ᐊᖏᖅᑕᐅᒋᐊᓕᖕᓄᑦ ᒪᓕᒐᖅᑎᒍᑦ, ᓄᓇᓕᖕᓄᑦ ᐊᓯᖏᓐᓄᓪᓗ ᐊᖓᔪᖅᑲᐅᑎᓄᑦ. 
ᐱᖃᓯᐅᑎᑐᐃᓐᓇᕆᐊᓕᒃ ᑎᑭᐅᑎᒋᐊᖃᕐᓂᖅ ᖃᓄᐃᙱᑦᑎᐊᕐᓂᕐᒧᑦ 
ᐊᑦᑕᕐᓇᖅᑕᐃᓕᒪᓂᕐᒧᓪᓗ ᑎᑭᐅᒪᔭᕆᐊᓕᖕᓄᑦ, ᐃᑲᔪᖅᑐᖅᑕᐅᓂᖅ ᓄᓇᓕᖕᓂ 
ᐊᕕᒃᑐᖅᓯᒪᔪᓂᒡᓘᓐᓃᑦ ᑲᑎᒪᔨᓄᑦ, ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᐊᓯᖏᑦ 
ᐊᖏᖅᑕᐅᒋᐊᓖᑦ ᑕᒪᓐᓇ ᐊᐅᓚᓂᐅᔪᖅ ᐃᖏᕐᕋᑦᑎᐊᖁᓪᓗᒍ. 
 

(d) ᐊᐃᑦᑐᖅᑕᐅᔪᑦ ᓇᓗᓇᐃᖅᓯᒋᐊᓖᑦ ᑮᓇᐅᔭᑎᒍᑦ ᐃᑲᔪᖅᑐᖅᑕᐅᓯᒪᓂᕐᒥᓂᒃ 
ᐱᓕᕆᕝᕕᐅᔪᒥᑦ ᓇᓕᐊᖕᑐᐃᓐᓇᖅ ᑎᑎᕋᖅᓯᒪᔪᖅᑎᒍᑦ ᓈᓚᐅᑎᒃᑯᓘᓐᓃᑦ ᐱᔾᔪᑎᖃᖅᐸᑕ 
ᐊᐅᓚᓂᕆᔭᖓᓐᓂᒃ ᖃᓄᐃᓕᐅᖕᓂᕆᔭᖏᓐᓂᒡᓘᓐᓃᑦ. 

 
(e) ᒐᕙᒪᒃᑯᑦ ᓄᖅᑲᑎᑦᑎᔪᓐᓇᖅᑐᑦ, ᓄᖅᑲᖓᑎᑦᑎᓗᑎᒃ ᒥᑭᓪᓕᒋᐊᕆᓗᑎᒡᓘᓐᓃᑦ 

ᐃᓗᓕᖏᓐᓂᒃ ᐊᖏᖃᑎᒌᒍᑎᐅᑉ ᐊᐃᑦᑐᖅᑕᐅᔪᖅ ᒪᓕᖏᑉᐸᑦ ᑐᑭᖏᓐᓂᒃ 
ᐊᖏᖃᑎᒌᒍᑎᒥ. 

 
(f) ᕿᒥᕐᕈᑎᓪᓗᒋᑦ ᓯᕗᓪᓕᐅᔾᔭᓂᒡᓗ ᐋᖅᑭᒃᓱᐃᓪᓗᑎᒃ ᑐᒃᓯᕋᐅᑎᓂᒃ, ᐱᓕᕆᕝᕕᐅᔪᖅ 

ᐃᓱᒪᒋᓂᐊᖅᐸᖏᑦ ᐱᓇᔪᒃᑑᑉ ᑎᑎᖅᑲᖁᑎᕕᓂᖏᓐᓂᑦ ᒪᓕᒃᑲᓗᐊᓚᐅᖕᒪᖔᑦ 
ᐅᓂᒃᑳᕆᐊᓕᖕᓂᑦ ᐊᓯᖏᓐᓂᒡᓗ ᐊᑐᖅᑕᐅᔭᕆᐊᓕᖕᓂᑦ ᐊᖏᕈᑎᓂᒡᓘᓐᓃᑦ ᐋᖅᑭᒃᑕᐅᔪᑦ 
ᓯᕗᓂᐊᓂᑦ ᐊᖏᕈᑎᓂᑦ. 

 
(g)  ᑖᓐᓇ ᐊᑐᕈᓐᓇᕐᓂᖅ ᑐᓴᖅᑕᐅᔪᑦᓴᓂᒃ ᓴᐳᔾᔨᓯᒪᓂᕐᓗ ᖃᐅᔨᔭᐅᔭᕆᐊᖃᙱᑦᑐᓂᑦ 

ᐱᖁᔭᖓ ᐊᑐᖅᑎᑕᐅᔪᖅ ᐊᑕᖏᖅᑐᓕᒫᓄᑦ ᐃᓗᓕᖏᓐᓄᑦ, ᑮᓇᐅᔭᓕᕆᓂᕐᒧᑦ 
ᐊᐅᓚᑦᓯᓂᕐᒥ, ᐊᒻᒪ ᖃᓄᐃᓕᐅᕈᑕᐅᔪᓕᒫᓄᑦ ᐊᖏᕈᑕᐅᔪᒥᑦ ᑖᑦᓱᒪ ᐊᑐᐊᒐᐅᑉ ᐊᑖᓂ. 

ᐱᕙᓪᓕᐊᔪᓕᕆᔨᒃᑯᑦ     
ᐃᖏᕐᕋᔪᓕᕆᔨᒃᑯᓪᓗ 
 

(h)  ᑐᓐᓂᖅᑯᓯᐊᖅᑐᑦ ᑐᓴᐅᒪᑎᑦᑎᔭᕆᐊᓖᑦ ᐱᔨᑦᑎᕋᖅᑎᓄᓪᓗ ᐃᓄᖕᓄᓪᓗ ᐃᓄᒃᑐᑦ, 
ᑕᒪᐃᓐᓂᒡᓗ ᐅᖃᐅᓯᖕᓂᑦ ᐊᑐᖅᑕᐅᔪᓂᑦ, ᐱᑕᖃᖅᐸᑦ, ᒪᓕᒃᑲᓗᐊᕆᐊᒃᓴᖓᓂᑦ ᐊᑖᓃᑦᑐᒥᑦ 
3 ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔮᓂᑦ (ᓄᓇᕗᑦ). 

 
ᐊᔪᐃᓐᓈᕆᓂᖅ 

(a) ᐱᓇᔪᒃᑐᖅ ᐃᑲᔫᑎᓂᒃ ᐋᒃᑳᖅᑕᐅᒃᐸᑦ ᐱᓇᔪᒃᑲᓐᓂᕈᓐᓇᖅᑐᑦ ᑮᓇᐅᔭᓂᑦ.  
 

(b) ᐆᒃᑐᒃᑲᓐᓂᕐᓃᑦ ᕿᒥᕐᕈᔭᐅᓂᐊᖅᑐᑦ ᒥᓂᔅᑕᐅᑉ ᑐᒡᓕᖓᓄᑦ ᐃᑲᔪᖅᑎᒧᑦ 
ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᔪᓕᕆᔨᒃᑯᓐᓂᓪᓗ. ᒥᓂᔅᑕᐅᑉ ᑐᒡᓕᐊ ᑭᖑᓪᓕᖅᐹᖑᓗᓂ 
ᐃᓱᒪᓕᐅᕆᓂᐊᖅᐳᑦ ᐊᔪᐃᓐᓈᕈᑕᐅᔪᓂᑦ ᒪᓕᒡᓗᓂ ᐆᒥᖓ ᐊᑐᐊᒐᒥᑦ.   

 
ᑮᓇᐅᔭᐃᑦ ᐊᑐᖅᑕᐅᔪᓐᓇᖅᑐᑦ 
ᒪᓕᑦᑎᐊᕐᓗᓂ ᑎᑎᕋᖅᓯᒪᓂᖓ 46 ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᕐᒥ, R.S.N.W.T. 1988c.F-
4, ᑎᑎᕋᖅᓯᒪᒃᑲᓐᓂᖅᑐᑦ ᓄᓇᕗᒻᒥ ᒪᓕᒃᖢᒍ ᓄᓇᕗᒻᒥ ᐱᖁᔭᖅ (ᑲᓇᑕᒥ), ᒪᓕᒐᖅᑎᒍᑦ 
ᐋᖅᑭᒃᓯᒪᕗᖅ ᐊᑭᓕᕆᐊᓖᑦ ᑐᙵᕕᒋᓪᓗᒍ ᐊᑐᐊᒐᖅ ᓴᖅᑭᑕᐅᖃᑦᑕᕐᓂᐊᖅᐳᑦ ᑭᓯᐊᓂ 
ᓇᓕᒧᒌᒃᑳᖓᑕ ᑮᓇᐅᔭᑦ ᐊᖏᖅᑕᐅᓯᒪᔪᑦ ᑮᓇᐅᔭᓕᕆᓐᓇᖅ ᐊᕐᕌᒍᒥ ᐊᑭᓕᖅᓱᕆᐊᓖᑦ 
ᐱᔭᐅᔭᕆᐊᖃᖅᑎᓪᓗᒋᑦ ᐊᖏᖃᑎᒌᒍᑎᒥ. 
 
ᐱᔪᓐᓇᖕᓂᖏᑦ ᒥᓂᔅᑕᐅᖃᑎᒌᑦ 
ᑕᕝᕙᓂ ᐊᑐᐊᒐᕐᒥᑦ ᖃᓄᑐᐃᓐᓇᖅ ᐱᔪᓐᓇᕐᓂᖃᖅᑎᑕᐅᒐᔭᖏᑦᑐᖅ ᓯᕗᓕᖅᑎᒃᑯᑦ ᑲᑎᒪᔨᖏᓐᓄᑦ 
ᐃᓱᒪᓕᐅᖅᑕᖓᓂ ᐅᕝᕙᓘᓐᓃᑦ ᖃᓄᑐᐃᓐᓇᖅ ᐱᓕᕆᐊᖑᓗᓂ ᑮᓇᐅᔭᕐᓂᑦ 
ᑐᓐᓂᕈᑎᑖᖅᑎᑕᐅᓗᑎᒃ ᐃᑲᔫᑎᓂᒡᓘᓐᓃ ᓯᓚᑖᓂ ᒪᓕᒐᖏᓐᓂᒃ ᐊᑐᐊᒐᑎᒍᑦ.   
 
ᐃᓱᓕᕝᕕᐊ  
ᐅᓇ ᐊᑐᐊᒐᖅ ᐃᓱᓕᓛᖅᑐᑦ ᑎᓯᐱᕆ 1, 2023. 

ᐱᕙᓪᓕᐊᔪᓕᕆᔨᒃᑯᑦ     
ᐃᖏᕐᕋᔪᓕᕆᔨᒃᑯᓪᓗ 
 
ᐋᖅᑭᓱᖅᓯᒪᓂᖓ: ᓄᓇᓖᑦ ᐃᓚᐅᑎᑕᐅᓂᖏᓐᓄᑦ ᐃᑲᔫᑎᓄᑦ ᐱᓕᕆᐊᒃᓴᑦ 
 
ᐱᔾᔪᑎᖓ 
ᐱᓕᕆᕝᕕᐅᔪᖅ ᐊᖏᖅᓯᒪᔪᑦ ᐃᑲᔪᖅᑐᐃᓂᖅ ᑲᒪᒋᔭᓄᑦ ᐱᕙᓪᓕᐊᓂᖕᒥᑦ ᓄᓇᕘᑉ 
ᐅᔭᕋᖕᓂᐊᕐᕕᖏᓐᓂᑦ ᑐᕌᒐᒃᑯᑦ ᑮᓇᐅᔭᑎᒍᑦ ᐃᑲᔪᖅᑐᐃᓪᓗᑎᒃ ᓄᓇᓖᑦ ᑲᑐᔾᔨᖃᑎᒌᖏᓐᓄᑦ, 
ᐅᔭᕋᒃᓯᐅᖕᓃᑦ ᒥᑭᑦᑐᓪᓗ ᐅᔭᕋᖕᓂᐊᖅᑎᑦ ᐃᓚᐅᑎᑦᑎᔪᑦ ᐃᓱᒪᒋᔭᑦ ᐃᓄᖕᓄᑦ ᐱᔭᐅᔪᒪᓪᓗᑎᒃ. 
 
ᓄᓇᓖᑦ ᐃᓚᐅᑎᑕᐅᓂᖏᓐᓄᑦ ᐃᑲᔫᑎᓄᑦ ᐱᓕᕆᐊᒃᓴᑦ ᐃᑲᔪᖅᑐᐃᓂᐊᖅᐳᑦ ᑮᓇᐅᔭᑎᒍᑦ 
ᐱᓕᕆᐊᑉ ᐱᕙᓪᓕᐊᓂᖓᓂ, ᓯᕗᓂᐊᓂᑦ ᒪᓕᒐᐃᓖᑦ ᐅᔭᕋᖕᓂᐊᖕᓂᐊᕐᓗᑎᒃ ᐊᐅᓚᓐᓂᐊᕐᓗᑎᒡᓗ. 
ᐅᑯᐊ ᐱᓕᕆᐊᒃᓴᐃᑦ ᓴᖅᑭᔮᖅᑎᑦᑎᔪᓐᓇᖅᑐᑦ ᑐᑭᓕᖕᒥᑦ ᐊᖏᕈᑎᒥᑦ ᐃᓚᐅᑎᑦᑎᓂᐊᕐᓗᑎᒃ 
ᓄᓇᕗᒻᒥᐅᓂᑦ ᒪᓕᒃᓗᑎᒃ ᓄᓇᓖᑦ ᓯᕗᓪᓕᐅᔾᔭᒃᓴᖏᓐᓂᑦ ᐱᔪᒥᓇᓛᖑᕗᑦ. 
 
 
ᐱᓕᕆᐊᒃᓴᑦ ᑲᒪᒋᔭᒃᓴᓪᓗ 
ᑐᑭᒧᐊᒃᑎᑦᑎᔨ, ᐅᔭᕋᖕᓂᐊᕐᓂᕐᒧᑦ ᐅᖅᓱᐊᓗᒃᓴᓕᕆᓂᕐᒧᓪᓗ ᐊᑐᖅᑐᒃᓴᓄᑦ 
ᑐᑭᒧᐊᒃᑎᑦᑎᔨ, ᐅᔭᕋᖕᓂᐊᖕᓂᖕᒧᑦ ᐅᖅᓱᐊᓗᓕᕆᓂᖕᒧᓪᓗ (ᑎᓕᓯᒪᔭᖓᓘᓐᓃᑦ) ᕿᒥᕐᕈᓂᐊᖅᐳᖅ 
ᐆᒃᑑᑎᓂᑦ ᑎᑎᕋᓛᕐᓗᓂᓗ ᐱᓇᔪᒃᑐᓄᑦ ᐅᓪᓗᑦ 45 ᐃᓗᐊᓂᑦ. 
 
ᒥᓂᔅᑕᐅᑉ ᑐᒡᓕᐊ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ 
ᒥᓂᔅᑕᐅᑉ ᑐᒡᓕᐊ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᑭᖑᓪᓕᐹᖑᓗᓂ 
ᐃᓱᒪᓕᐅᕆᓂᐊᖅᐳᖅ ᐊᔪᐃᓈᕈᑕᐅᔪᓄᑦ ᐃᑲᔫᓯᐊᓄᑦ ᒪᓕᒃᓗᓂ ᓄᓇᓖᑦ ᐃᓚᐅᑎᑕᐅᓂᖏᓐᓄᑦ 
ᐃᑲᓛᑎᓄᑦ ᐱᓕᕆᐊᒃᓴᓂᑦ.  
 
ᐱᔪᓐᓇᖅᑎᑕᐅᔪᑦ 
ᐃᑲᔫᓯᐊᕈᓐᓇᕋᔭᖅᑐᑦ ᑭᒡᓕᖃᖅᑎᑕᐅᕗᑦ ᓄᓇᓕᖕᓄᑦ ᑲᑐᔾᔨᖃᑎᒌᓄᑦ ᐅᔭᕋᒃᓯᐅᑎᓄᓪᓗ 
ᐃᒪᐃᓲᓄᑦ: 

(a) ᐃᓚᖃᖅᑐᖅ ᓯᕗᓪᓕᖅᐹᒥᑦ ᓄᓇᓖᑦ ᐃᓚᓕᐅᔾᔭᐅᓯᒪᓂᖏᓐᓄᑦ ᐸᖕᓇᐅᑎᒥᑦ ᐃᓱᒪᒋᔭᓖᑦ 
ᓄᓇᓖᑦ ᖃᓂᓛᖑᔪᑦ ᐱᓕᕆᕝᕕᐅᔪᒧᑦ, ᓇᓗᓇᐃᔭᐃᓪᓗᑎᒃ ᐃᓱᒫᓘᑕᐅᑐᐃᓐᓇᕆᐊᓕᖕᓂᑦ 
ᐊᑑᑎᖃᖕᓂᐊᖅᑐᓂᒡᓗ, ᐱᓇᓱᐊᖅᑐᓪᓗ ᑐᑭᓕᖕᓂᑦ ᐃᓚᓕᐅᔾᔨᓂᖕᒥᑦ ᓄᓇᓕᖕᓂᑦ 
ᐱᓕᕆᐊᓂᑦ ᐸᖕᓇᐃᑎᓪᓗᒋᑦ, ᖃᐅᔨᓴᖅᐸᒃᑎᓪᓗᒋᑦ ᐅᓂᒃᑳᓕᐅᖅᐸᒃᑎᓪᓗᒋᓪᓗ; 

(b) ᐊᑎᓕᐅᖅᑕᐅᓯᒪᔪᒥᑦ ᐱᔪᓐᓇᖕᓂᓕᖕᒧᑦ ᓄᓇᓖᑦ ᑲᑐᔾᔨᖃᑎᒌᒃᑯᖏᓐᓂᑦ 
ᐅᔭᕋᒃᓯᐅᖅᑎᓄᓪᓗ ᓇᓗᓇᐃᔭᐃᓪᓗᑎᒃ ᕿᒥᕐᕈᓯᒪᓂᖏᓐᓂᑦ ᐊᖏᖅᓯᓂᖏᓐᓂᒡᓗ 
ᓯᕗᓪᓕᖅᐹᒥᑦ ᓄᓇᓕᖕᓄᑦ ᐃᓚᓕᐅᔾᔭᐅᓂᖕᒧᑦ ᐸᖕᓇᐅᑎᒥᑦ; 

(c) ᐊᑐᕈᓐᓇᖕᓂᓕᒫᖏᓐᓂᑦ ᐊᑐᕐᓗᑎᒃ ᓄᓇᕗᒻᒥᑦ ᐱᖁᑎᓂᑦ ᐱᔨᑦᑎᕋᐅᑎᓂᒡᓗ, ᐃᓚᐅᓪᓗᑎᒃ 
ᐃᖅᑲᓇᐃᔭᖕᓃᑦ (ᑖᒃᑯᐊ ᐱᓇᔪᒃᑐᑦ ᖁᑦᑎᓛᒦᓐᓂᐊᕐᑐᑦ ᐊᓯᖏᓐᓂᑦ ᐱᓇᔪᒃᑐᓂᑦ 
ᐱᓯᒪᙱᑦᑐᓂᑦ). 
 

ᐱᓕᕆᐊᖑᔪᓐᓇᖅᑐᑦ ᐊᑭᓕᖅᓱᒐᒃᓴᓪᓗ 
(a) ᐊᑮᑦ ᐊᒃᑐᐊᔪᑦ ᓄᓇᓕᖕᓂᑦ ᐃᓚᓕᐅᔾᔭᐅᓪᓗᑎᒃ, ᐃᓚᖃᖅᑐᑦ: 

ᐱᕙᓪᓕᐊᔪᓕᕆᔨᒃᑯᑦ     
ᐃᖏᕐᕋᔪᓕᕆᔨᒃᑯᓪᓗ 
 

i. ᓂᕈᐊᖅᓯᓂᖅ ᐱᓕᕆᐊᓄᑦ ᑲᒪᔨᐅᓇᔭᖅᑐᒥᑦ ᐃᖅᑲᓇᐃᔭᖅᑎᒥᑦ 
ᐃᖅᑲᓇᐃᔭᖅᑎᓂᒡᓘᓐᓃᑦ; 

ii. ᖃᖓᑦᑕᐅᑎᑦ ᐊᑭᖏᓐᓄᑦ ᐊᒃᑐᖅᑕᐅᔪᓄᑦ ᓄᓇᓖᑦ ᐃᓚᓕᐅᔾᔭᐅᓂᖕᒧᑦ 
ᖃᓄᐃᓕᐅᖅᑎᓪᓗᒋᑦ; 

iii. ᑎᑎᕋᖅᑕᐅᕙᒡᓗᑎᒃ/ᓄᓇᙳᐊᑦ ᐱᕙᒌᔭᖅᑕᐅᓗᑎᒃ (ᑐᑭᓕᐊᖑᓯᒪᔭᕆᐊᓖᑦ); 
iv. ᐃᓂᖃᖅᑎᑦᑎᓂᕐᒧᑦ ᐱᔨᑦᑎᕋᐅᑎᑦ; 
v. ᑐᑭᓕᐅᕆᓂᖕᒧᑦ ᑐᓵᔨᐅᓂᖕᒧᓪᓗ ᐱᔨᑦᑎᕋᐅᑎᑦ; 
vi. ᑲᑎᒪᕝᕕᖕᒥ ᐊᑐᖅᑐᐊᕈᑎᑦ; 
vii. ᓴᖅᑭᔮᖅᑎᑦᑎᓂᖕᒧᑦ; 
viii. ᑕᒧᓗᒐᒃᓴᑦ; ᐊᒻᒪᓗ 
ix. ᐊᓯᖏᑦ ᐊᑮᑦ ᐊᒃᑐᐊᔪᑦ ᓄᓇᓕᖕᓂᑦ ᐃᓚᓕᐅᔾᔭᐅᓪᓗᑎᒃ. 

(b) ᐊᑮᑦ ᐊᒃᑐᐊᔪᑦ ᐱᓕᕆᐊᖑᓂᖏᑦ ᓇᒃᓯᐅᔾᔭᐅᔪᓂᑦ, ᐃᓚᐅᓪᓗᑎᒃ: 
i. ᑐᓴᕋᓱᖕᓂᖕᒧᑦ ᐱᔨᑦᑎᕋᐅᑏᑦ ᑲᒪᒋᔭᖃᖕᓂᖅ ᓄᓇᓕᖕᓂᑦ ᐃᑲᔫᑎᓂᑦ ᐅᑯᓄᖓ 

ᓇᒃᓯᐅᔾᔭᓄᑦ: 
(a) ᑭᖑᓪᓕᖅᐹᒥᑦ ᓄᓇᓖᑦ ᐃᓚᐅᑎᑕᐅᓂᖏᓐᓄᑦ ᐸᖕᓇᐅᑖ; 
(b) ᓄᓇᓖᑦ ᐃᓚᐅᑎᑕᐅᓂᖏᑦᑕ ᓇᐃᓈᖅᓯᒪᔪᖅ ᐅᓂᒃᑳᖅ; ᐊᒻᒪᓗ 
(c) ᑭᖑᓪᓕᐹᖅ ᐅᓂᒃᑳᖅ ᓄᓇᓖᑦ ᐃᓚᐅᑎᑕᐅᓂᖏᓐᓄᑦ. 

ii. ᑐᑭᓕᐅᕆᓂᖕᒧᑦ ᐱᔨᑦᑎᕋᐅᑏᑦ (ᓇᒃᓯᐅᔾᔭᐅᔪᓕᒫᑦ ᑐᑭᓕᐊᖑᔭᕆᐊᓖᑦ). 
(c) ᐊᑮᑦ ᐊᒃᑐᐊᔪᑦ ᓄᓇᓕᖕᓄᑦ ᑲᑐᔾᔨᖃᑎᒌᓄᑦ ᐃᓚᐅᑎᑦᑎᓪᓗᑎᒃ ᐱᓕᕆᔾᔪᑎᓄᑦ 

ᖃᐅᔨᒪᔨᑕᖕᓂᑦ ᑐᑭᓯᓇᓱᐊᕐᓗᑎᒃ ᖃᐅᔨᓴᕐᓗᑎᒃᓗ ᑐᓴᖅᑕᐅᔪᒃᓴᓂᑦ ᓴᖅᑭᑕᑦ 
ᐃᓚᓕᐅᔾᔨᓂᒃᑯᑦ. 

 
 

ᐊᔪᖅᑐᑦ ᐱᓕᕆᐊᓄᑦ ᐊᑭᓕᐅᑎᒃᓴᓄᓪᓗ 
(a) ᑮᓇᐅᔾᔭᒃᓵᑦ ᐃᖅᑲᓇᐃᔭᖅᑎᓄᑦ ᐱᓕᕆᖃᑕᐅᔪᑦ ᓄᓇᓕᖕᓂᑦ ᐃᓚᓕᐅᔾᔨᓂᖕᒧᑦ, ᐊᓯᖏᑦ 

ᐱᓕᕆᐊᖃᖅᑎᑕᐅᔪᑦ ᑐᓴᐅᒪᖃᑦᑕᐅᑎᓂᖕᒧᑦ ᐃᖅᑲᓇᐃᔭᖅᑎᓂᑦ; ᐊᒻᒪᓗ 
(b) ᐃᓕᓐᓂᐊᕐᑎᑦᑎᓂᖕᒧᑦ (ᐅᓄᖅᑐᓕᐅᕆᓂᖅ, ᑐᑭᓕᐅᕆᓂᖅ, ᑭᓱᓗᖀ). 

 
ᕿᒥᕐᕈᔭᐅᓂᖓ 
ᐱᓇᔪᖕᓂᐊᕐᓗᑎᒃ ᓄᓇᓖᑦ ᐃᓚᐅᑎᑕᐅᓂᖏᓐᓄᑦ ᐃᑲᔫᑎᓄᑦ ᐱᓕᕆᐊᒃᓴᑦ ᑮᓇᐅᔭᖏᓐᓄᑦ, 
ᐱᓇᔪᒃᑐᑦ ᓇᒃᓯᐅᔾᔨᔭᕆᐊᓖᑦ ᑐᒃᓯᕋᐅᑎᒥᑦ ᑎᑎᕌᓂᑦᑎᐊᖅᓯᒪᓗᓂ ᓄᓇᓖᑦ ᐃᓚᐅᑎᑕᐅᓂᖏᑦᑕ 
ᐸᖕᓇᐅᑖᓄᑦ ᒫᑦᓯ 31 ᐊᕐᕌᒍᒥᑦ ᐸᖕᓇᒃᑕᐅᓯᒪᔪᑦ ᖃᓄᐃᓕᕈᑕᐅᓚᐅᖅᑳᕋᑎᒃ. 
 
ᑐᒃᓯᕋᐅᑎᖏᑦ ᐱᔭᑦ ᐅᓪᓗᖓ ᐊᓂᒍᖅᑎᓪᓗᒍ ᐃᓱᒪᒋᔭᐅᓂᐊᖅᑐᑦ ᐊᑐᕐᑕᐅᙱᑦᑐᓄᑦ ᑮᓇᐅᔭᓄᑦ. 
ᐅᓇ ᐅᓪᓗᓕᒃ ᑖᒃᑯᐊ ᓇᖕᒥᓂᖃᖅᑎᐅᔪᑦ ᑐᓴᐅᒪᑎᑦᑎᖃᑦᑕᖁᓪᓗᒋᑦ ᓄᓇᓕᖕᓂᑦ 
ᐸᖕᓇᒃᓯᒪᔭᖏᓐᓂᑦ ᐱᓕᕆᐊᒃᓴᓄᑦ ᕿᓚᒻᒥᐅᓛᒃᑯᑦ, ᐱᕕᖃᖅᑎᑕᐅᓗᑎᒃ ᒪᕐᕉᒃ ᖃᑐᔾᔨᖃᑎᒌᑦ 
ᑐᑭᒧᐊᖁᓪᓗᒋᑦ ᐃᓚᓕᐅᔾᔨᓂᖕᒧᑦ ᐸᖕᓇᐅᑎᒥᑦ. ᓄᓇᓖᑦ ᐃᓚᐅᑎᑕᐅᓂᖏᓐᓄᑦ ᐃᑲᔫᑎᓄᑦ 
ᐱᓕᕆᐊᒃᓴᓄᑦ ᑮᓇᐅᔭᑦ ᐊᑐᐃᓐᓇᐅᔪᑐᐊᑦ ᐊᕐᕌᒍᒥᑦ ᐊᑕᐅᓯᖕᒥᑦ. 

ᐱᕙᓪᓕᐊᔪᓕᕆᔨᒃᑯᑦ     
ᐃᖏᕐᕋᔪᓕᕆᔨᒃᑯᓪᓗ 
 
ᐱᔪᒪᔭᐅᓂᖏᑦ ᓄᓇᓖᑦ ᐃᓚᐅᑎᑕᐅᓂᖏᓐᓄᑦ ᐃᑲᔫᑎᓄᑦ ᐱᓕᕆᐊᒃᓴᓄᑦ ᑮᓇᐅᔭᑦ 
ᐊᒥᓲᓂᕐᓴᐅᑐᐃᓐᓇᕆᐊᓖᑦ ᓇᓕᐊᓐᓂᑦ ᐊᕐᕌᒍᓂᑦ. ᑕᐃᒪᓕ, ᑮᓇᐅᔭᑦ ᓴᖅᑭᔮᖅᑐᒃᑯᑦ 
ᖃᐅᔨᓴᖅᑕᐅᕙᖕᓂᐊᖅᐳᑦ ᐆᒃᑑᑎᖏᑦ ᓇᐃᓴᐅᓯᖅᑐᖅᑕᐅᓗᑎᒃ 
ᐋᖅᑭᑦᑎᐊᕐᓯᒪᔪᒥᑦ−ᓇᓗᓇᐃᔭᖅᓯᒪᔪᓂᑦ ᐊᑐᕆᐊᓕᖕᓂᑦ. ᖃᐅᔨᓴᖕᓂᐅᔭᕆᐊᓖᑦ ᐃᓚᖃᖅᑐᑦ 
ᓄᓇᓖᑦ ᐃᓚᐅᑎᑕᐅᓂᖏᑦ, ᓴᓇᔾᔪᑏᑦ ᑮᓇᐅᔭᖃᖕᒪᖔᓪᓗ, ᓄᓇᓕᖕᓄᑦ 
ᐱᕙᓪᓕᐊᔾᔪᑎᖃᖕᓂᐊᖕᒪᖔᖏᑦ ᐊᕙᑎᒥᓪᓗ ᑲᒪᑦᑎᐊᖕᓂᖕᓂᑦ.  
 
ᖃᐅᔨᓴᖅᑕᐅᔾᔪᑎᒃᓴᐃᑦ 

(a) ᓄᓇᓖᑦ ᐃᓚᐅᑎᑕᐅᓂᖏᑦ:  
i. ᑎᑎᕋᖅᑕᐅᓯᒪᓂᖏᑦ ᑐᓴᕋᓱᖕᓂᖕᒧᑦ; 
ii. ᓄᓇᓖᑦ ᐃᓚᐅᑎᑕᐅᓂᖏᑦ ᐊᖏᖅᑕᐅᓂᖓᓗ; 
iii. ᐊᔪᕐᓇᙱᑦᑐᒃᑯᑦ ᐃᓚᓕᐅᔾᔨᓃᑦ ᐅᓪᓗᖏᓪᓗ; 
iv. ᐊᖏᖅᓯᒪᓗᑎᒃ ᐊᑐᕆᐊᒃᓴᖅ ᑐᓴᖅᓯᒪᔭᒥᓂᒃ ᐱᓕᕆᐊᒃᓴᓄᑦ ᐸᖕᓇᐃᓕᕌᖓᒥᒃ; 

ᐊᒻᒪᓗ 
v. ᐊᖏᖅᓯᒪᓗᑎᒃ ᐃᓚᓕᐅᔾᔨᓯᒪᕙᒡᓗᑎᒃ ᓄᓇᓕᖕᓂᑦ ᓯᕗᓂᐊᓂᑦ ᑭᖑᓂᐊᓂᓪᓗ 

ᐱᓕᕆᐊᒃᓴᓂᑦ; ᐊᒻᒪᓗ 
vi. ᓴᖅᑭᑦᑎᓗᑎᒃ ᕼᐋᒻᓚᑦᑯᑦ ᑐᑦᑕᕕᐅᓇᔭᖅᑐᒥᑦ ᐃᖅᑲᓇᐃᔮᒥᑦ ᑐᕌᖓᔪᖅ 

ᐱᓕᕆᐊᓄᑦ. 
(b) ᐱᓕᕆᔾᔪᑎᓄᑦ ᑮᓇᐅᔭᓄᓪᓗ ᐊᔪᕐᓇᙱᒻᒪᖔᑦ: 

i. ᓈᒻᒪᒃᔫᒥᔪᑦ ᓇᓚᐅᑦᑖᖅᓯᒪᔪᑦ ᐊᑭᖏᑦ. 
(c) ᓄᓇᓕᖕᓄᑦ ᐱᕙᓪᓕᐊᔾᔪᑕᐅᖕᒪᖔᑦ: 

i. ᓄᓇᕗᑦ ᐃᖅᑲᓇᐃᔭᖅᑎᖏᓐᓂᑦ ᐊᑐᕐᒪᖔᑦ; 
ii. ᓄᓇᕗᒻᒥᑦ ᐱᖁᑎᓂᑦ ᐱᔨᑦᑎᕋᐅᑎᓂᒡᓗ; ᐊᒻᒪᓗ 
iii. ᐊᑐᖕᓃᑦ ᓄᓇᕘᑉ ᓄᓇᖓᓐᓂᑦ ᓄᓇᓕᖕᓂᓪᓘᓐᓃᑦ ᐃᖅᑲᓇᐃᔭᕐᕕᐅᓗᓂ. 

(d) ᐊᐅᓚᑦᑎᓂᐅᓚᐅᖅᑐᑦ ᐱᓕᕆᐊᖏᑦ:  
i. ‘ᐅᑭᐅᖅᑕᖅᑐᒥᑦ’ ᐃᓚᓕᐅᔾᔨᖃᑦᑕᖕᓂᑯ; ᐊᒻᒪᓗ 
ii. ᐊᔪᙱᓪᓚᑦᑖᕐᓗᑎᒃ ᐃᓚᓕᐅᔾᔨᓂᖕᒧᑦ ᐸᖕᓇᐅᑎᓕᕆᓂᖕᒥᑦ. 

(e) ᐊᕙᑎᒥᑦ ᑲᒪᔨᐅᓂᖅ:  
i. ᐅᔾᔨᖅᓱᖕᓂᖅ ᐊᐅᓚᑕᓂᑦ ᓯᓚᑖᓂᑦ; ᐊᒻᒪᓗ 
ii. ᐊᖏᖅᓯᒪᓗᑎᒃ ᐃᓚᓕᐅᔾᔨᔭᕆᐊᒃᓴᖅ ᓄᓇᓖᑦ ᐅᖃᐅᓯᒃᓴᖏᓐᓂᑦ ᐅᑯᓄᖓ: 

(a) ᐊᐅᓚᑦᑎᓂᖕᒧᑦ ᐸᖕᓇᐅᑎᑦ (ᐃᑦᑕᕐᓂᓴᓕᕆᓂᖅ, ᐆᒪᔪᓕᕆᓂᖅ, 
ᑭᓱᓗᖀᑦ); 

(b) ᐃᓱᓕᑦᑎᓂᖕᒧᓪᓗ ᐅᑎᕐᑎᑦᑎᓂᖕᒧᓪᓗ ᐸᖕᓇᐅᑎᓂᑦ. 
 
ᐃᑲᔪᖅᑐᐃᔾᔪᑎᑦ ᑎᑎᖅᑲᑦ 

(a) ᕿᓂᖅᓴᖅᑏᑦ ᒥᒃᓵᓅᖓᔪᑦ: 
i. ᐊᑎᖓ ᓇᖕᒥᓂᖁᑖᑕ ᖃᐅᔨᒋᐊᕐᕕᒃᓴᓪᓗ (ᑐᕌᕈᑎᑦ, ᐃᕐᖐᓐᓇᒃᑰᕈᑎᑦ, 

ᐅᖄᓚᐅᑎᑦ, ᑭᓱᓗᖀᑦ); 
ii. ᐊᑎᖓ ᐱᖁᑖᑕ ᐱᓕᕆᐊᓪᓗ ᓇᒦᓐᓂᖏᑦ (NTS ᓄᓇᙳᐊᑦ UTM−ᒨᖅᑐᓪᓗ); 

ᐱᕙᓪᓕᐊᔪᓕᕆᔨᒃᑯᑦ     
ᐃᖏᕐᕋᔪᓕᕆᔨᒃᑯᓪᓗ 
 

iii. ᐅᔭᕋᖕᓄᑦ ᐱᔪᓐᓇᐅᑎᖃᖕᓃᑦ ᐱᔪᓐᓴᐅᑎᖏᑦᑕᓗ ᓇᐃᓴᐅᑎᖏᑦ (ᐊᑐᕐᐸᑕ); 
iv. ᓇᓗᓇᐃᕐᓗᒍ ᐱᓕᕆᐊᖑᓚᐅᖅᓯᒪᙱᒻᒪᖔᑦ ᐋᒃᑲᓘᓐᓃᑦ; ᐊᒻᒪᓗ 
v. ᐱᓕᕆᓯᒪᓂᑯᐃᑦ ᑲᑎᒪᔨᐅᓪᓗᑎᒃ ᐊᖓᔪᖅᑲᐅᑎᓪᓗ. 

 
(b) ᓇᓗᓇᐃᔭᖅᓯᒪᓂᖓ ᕿᓂᖕᓂᖕᒧᑦ ᐱᓕᕆᐊᒥᑦ, ᐅᓚᐅᓪᓗᑎᒃ: 

i. ᐱᓕᕆᐊᑉ ᐱᔾᔪᑖ; 
ii. ᐱᖁᑎᑦ:  

(a) ᒫᓐᓇᐅᔪᖅ ᖃᖓᑲᓪᓚᒡᓗ ᐊᑭᒋᔭᐅᔪᑦ ᐱᖁᑎᓄᑦ; ᐊᒻᒪᓗ 
(b) ᐅᔭᕋᒃᓯᐅᕐᕕᐅᓂᐊᖅᑐᑦ, ᐅᔭᖅᑲᑦ, ᐅᓗᕆᐊᓇᖅᑐᓪᓗ 

ᐱᖁᑎᒋᔭᓪᓘᓐᓃᑦ, ᐱᑕᖃᖅᐸᑕ. 
iii. ᐱᖁᑎᒋᔭᑉ ᑭᓲᓂᖓ ᓇᒦᓐᓂᖓᓗ: 

(a) ᓄᓇᐅᑉ ᖃᓄᐃᓕᖓᓂᖓ (ᐊᕕᒃᑐᖅᓯᒪᔪᓂᑦ, ᓄᓇᓕᖕᓂᑦ, 
ᐅᔭᕋᖕᓂᐊᒐᒃᓴᕈᕐᓂᑯᑦ); 

(b) ᐊᕙᑖ ᖃᓄᐃᓕᖓᓂᖓ; ᐊᒻᒪᓗ 
(c) ᐃᑲᔪᖅᓱᐃᔾᔪᑎᑦ ᓄᓇᙳᐊᑦ. 

iv. ᓇᐃᓈᖅᓯᒪᔪᑦ ᐱᓕᕆᐊᖑᓂᖑᐃᑦ ᓇᖕᒥᓂᖃᖕᓂᖕᒧᓪᓗ ᐋᖅᑭᑕᐅᓯᒪᔪᑦ (ᐊᑐᕈᓂ); 
v. ᐅᓪᓗᖓ ᐱᒋᐊᖅᑕᐅᓇᔭᖕᓂᖓᑕ/ᐱᔭᕇᕐᓂᐊᕋᓱᒋᔭᑦ ᐅᓪᓗᖓ; 
vi. ᓇᓗᓇᐃᔭᖅᓯᒪᔪᖅ ᐱᓕᕆᐊᒧᑦ ᐸᖕᓇᐅᑖ: 

(a) ᐊᒥᓲᓂᖏᑦ ᐃᖅᑲᓇᐃᔭᖅᑎᑦ/ᑳᓐᑐᕌᖃᖅᑏᑦ;  
(b) ᑐᔪᕐᒥᕖᑦ; 
(c) ᐃᖏᕐᕋᓂᐅᓂᖅᑐᑦ ᖃᓄᐃᓕᖓᓂᖏᑦ; 
(d) ᕿᓂᕐᓴᖕᓂᐅᓂᐊᖅᑐᑦ; 
(e) ᐋᓐᓂᐊᖅᑕᐃᓕᒪᓂᖅ ᐊᑦᑕᓇᑦᑕᐃᓕᒪᓂᕐᒧᓪᓗ; 
(f) ᖃᐅᔨᓴᖅᑕᐅᔭᒃᓴᑦ; 
(g) ᐃᑲᔪᖅᓱᐃᔾᔪᑎᑦ ᓄᓇᙳᐊᑦ; 
(h) ᐅᑎᕐᑎᕆᓂᖕᒧᑦ ᐸᖕᓇᐅᑎᑦ; ᐊᒻᒪᓗ 
(i) ᓂᕆᐅᒋᔭᑦ ᑎᑎᖅᑲᑦ ᐅᓂᒃᑳᓪᓗ. 

 
(c) ᑭᖑᓪᓕᖅᐹᒥᑦ ᓄᓇᓖᑦ ᐃᓚᐅᑎᑕᐅᓂᖏᓐᓄᑦ ᐸᖕᓇᐅᑖ: 

i. ᓇᓗᓇᐃᔭᕐᓗᒋᑦ ᑐᕌᒐᕆᔭᐅᔪᑦ ᐃᓚᓕᐅᔾᔨᓂᖕᒧᑦ;  
ii. ᓇᓗᓇᐃᔭᕐᓗᒋᑦ ᐱᑖᖃᑕᐅᓯᒪᔪᑦ; 
iii. ᑐᓴᐅᒪᔾᔪᑕᐅᓂᐊᕈᒪᔪᑦ; 
iv. ᓄᓇᓕᖕᓄᐊᖕᓂᕆᕙᒃᑕᖏᑦ ᖃᖓᒃᑯᑦ; 
v. ᐃᓚᓕᐅᔾᔨᓂᖅ ᑐᓴᖅᑕᐅᔪᓂᑦ ᐊᐅᓚᑦᑎᓂᖕᒧᑦ; 
vi. ᑐᓴᐅᒪᖃᑦᑕᐅᑏᓐᓇᖕᓂᖅ; 
vii. ᑭᖑᓪᓕᖅᐹᖅ ᓄᓇᓕᖕᓄᑦ ᐅᑎᕐᑎᑕᐅᓂᖓ; ᐊᒻᒪᓗ 

 
(d) ᐊᑭᓕᐅᑎᒃᓴᐅᓂᐊᕋᓱᒋᔭᑦ: 

i. ᑕᒻᒪᖅᓯᒪᙱᑦᑐᓂᑦ ᓇᓚᐅᑦᑖᒐᑦ ᐃᓚᓕᐅᔾᔨᓂᖕᒧᑦ ᑮᓇᐅᔭᖅᑐᕈᑎᒃᓴᐃᑦ; 
ii. ᐊᕕᒃᑐᖅᓯᒪᔪᑦ ᐃᓛᒃᑰᖓᔪᓄᑦ ᐊᑭᖏᑦᑕ ᓇᓚᐅᑦᑖᖅᑕᐅᓯᒪᔪᖏᑦ; ᐊᒻᒪᓗ 

ᐱᕙᓪᓕᐊᔪᓕᕆᔨᒃᑯᑦ     
ᐃᖏᕐᕋᔪᓕᕆᔨᒃᑯᓪᓗ 
 

iii. ᓇᓗᓇᐃᕐᓗᒋᑦ ᐊᑭᓕᕐᑕᐅᔪᓐᓇᖅᑐᑦ ᓄᓇᓖᑦ ᐃᓚᐅᑎᑕᐅᓂᖏᓐᓄᑦ ᐃᑲᔫᑎᓄᑦ 
ᐱᓕᕆᐊᒃᓴᑦ ᑮᓇᐅᔭᖏᑎᒍᑦ. 
 

(e) ᐊᑐᕆᐊᓖᑦ ᒪᓕᒐᖏᓪᓗ: 
i. ᐊᑎᓕᐅᖅᑕᐅᓯᒪᓗᑎᒃ ᐅᓪᓗᖃᕐᓗᑎᒃᓗ ᑐᓐᓂᖅᑯᓯᐊᖕᓂᐊᖅᑑᑉ ᐅᖃᓕᒫᕐᓗᓂᐅᑉ 

ᑐᑭᓯᑦᑎᐊᕐᓗᓂᐅᒡᓗ ᐱᓕᕆᐊᒃᓴᑦ ᐅᓇᓗ ᐊᑐᐊᒐᖅ; ᐊᒻᒪᓗ 
ii. ᐊᑎᓕᐅᖅᑕᐅᓗᓂ ᐅᓪᓗᓕᖅᑕᐅᓗᓂᓗ ᑐᓐᓂᖅᑯᓯᐊᖕᓂᐊᖅᑑᑉ ᒪᓕᖕᓂᐊᕐᓗᓂᒋᑦ 

ᐊᑐᕆᐊᓖᑦ ᒪᓕᒐᖏᓪᓗ ᑎᑎᕋᖅᓯᒪᔪᑎᑐᑦ ᐅᕙᓂ ᐊᑐᐊᒐᒥᑦ. 
 

(f) ᓇᓗᓇᙱᓪᓗᓂ ᐱᔭᕆᐊᖃᖕᓂᖏᑦ ᓄᓇᓖᑦ ᐃᓚᐅᑎᑕᐅᓂᖏᓐᓄᑦ ᐃᑲᔫᑎᓄᑦ 
ᐱᓕᕆᐊᒃᓴᓄᑦ ᑮᓇᐅᔭᖁᑎᖏᓐᓂᑦ 

i. ᓱᓕᓂᕋᕈᑦ ᑐᓐᓂᖅᑯᓯᐊᖅᓯᒪᔪᖅ ᐅᔭᕋᖕᓄᑦ ᑮᓇᐅᔭᓕᐅᙱᒻᒪᑦ ᐱᓇᔪᒃᑎᓪᓗᒍ.  
 
ᓵᑕᐅᔪᓐᓇᕐᓂᖓ 
ᓄᓇᓕᖕᓂᑦ ᐃᓚᓕᐅᔾᔨᓂᖕᒧᑦ ᖃᓄᐃᓕᐅᒐᒃᓴᐃᑦ ᐱᐊᓂᒃᑕᐅᓯᒪᔭᕆᐊᖃᖅᑐᑦ ᐊᖏᖅᑕᐅᓯᒪᔪᑎᑐᑦ. 
ᐊᓯᔾᔨᕐᔪᐊᖕᓂᐅᔪᑦ ᐊᖏᖅᑕᐅᕙᒌᖅᓯᒪᔭᕆᐊᓖᑦ. 
 
ᑮᓇᐅᔭᖅᑖᑎᑕᐅᔪᑦ ᑭᖑᓪᓕᖅᐹᒥᑦ ᑎᑎᕋᕐᕕᒃᓴᓂᑦ ᓇᒃᓯᐅᔾᔨᓂᐊᖅᐳᑦ ᔮᓄᐊᕆ 31−ᒥᑦ 
ᐊᕐᕌᒍᒋᔭᒥᑦ ᑐᒃᓯᕋᐅᑖ ᐊᖏᖅᑕᐅᓚᐅᖅᑎᓪᓗᒍ. ᑎᑎᕋᕐᕕᒃᓴᐃᑦ ᐃᓗᓕᖃᕆᐊᓖᑦ: 

(a) ᑭᖑᓪᓕᖅᐹᒥᑦ ᓄᓇᓖᑦ ᐃᓚᐅᑎᑕᐅᓂᖏᓐᓄᑦ ᐸᖕᓇᐅᑖᓂᑦ 
(b) ᓄᓇᓖᑦ ᐃᓚᐅᑎᑕᐅᓂᖏᑦ ᓇᐃᓈᕐᓯᒪᔪᖅ 
(c) ᑭᖑᓪᓕᐹᖅ ᐅᓂᒃᑳᖅ ᓄᓇᓖᑦ ᐃᓚᐅᑎᑕᐅᓂᖏᓐᓄᑦ ᑭᖑᓂᐊᒍᓪᓗ 
(d) ᐋᖅᑭᒃᓱᖅᓯᒪᔪᑦ ᑮᓇᐅᔭᖅᑖᕆᔭᐅᕙᓪᓕᐊᔪᑦ ᐊᑭᓕᐅᑎᓪᓗ ᐱᓕᕆᐊᓄᑦ ᐃᓚᖃᖁᓪᓗᒋᑦ: 

o ᓴᓂᕐᕙᒃᑕᐅᓂᖏᑦ ᑮᓇᐅᔭᑦ  
o ᐳᓴᓐᑎᖓ ᑮᓇᐅᔭᑦ ᐊᑐᕐᑕᑦ ᓄᓇᕗᒻᒥᑦ 
o ᑮᓇᐅᔭᑦ ᐊᑐᕐᑕᑦ ᑐᓴᐅᒪᔪᓕᕆᓂᖕᒧᑦ ᐃᖅᑲᓇᐃᔭᖅᑎᑦ ᑮᓇᐅᔾᔭᒃᓵᖏᓐᓄᑦ 

 
ᑮᓇᐅᔭᖅᑖᖅᑎᑕᐅᓯᒪᔪᓕᒫᑦ ᐊᖏᖅᐳᑦ ᑭᒃᑯᓕᒫᓄᑦ ᓴᖅᑭᑕᐅᔪᓐᓇᖁᓪᓗᒋᑦ ᐊᔾᔨᖏᓐᓂᒡᓗ 
ᑐᓂᓯᓂᐊᕐᓗᑎᒃ ᓇᓕᖅᑲᓂᑦ, ᐊᑭᓕᒐᒃᓴᓂᑦ, ᐊᒻᒪᓗ/ᐅᕝᕙᓘᓐᓃᑦ ᐋᖅᑭᒃᓱᖅᓯᒪᔪᑦ 
ᑮᓇᐅᔭᖅᑖᕆᔭᐅᕙᓪᓕᐊᔪᑦ ᐊᑭᓕᐅᑎᓪᓗ ᐃᓚᒋᔭᐅᓗᓂ ᑭᖑᓪᓕᖅᐹᒥᑦ ᓇᒃᓯᐅᔾᔨᑎᓪᓗᒍ 
ᑐᒃᓯᕌᕆᔭᐅᒃᐸᑦ ᐱᓕᕆᕝᕕᖕᒥᑦ.   

 
ᐱᓕᕆᕝᕕᐅᔪᖅ ᓇᒃᓯᐅᔾᔪᓯᐊᓕᒫᓂᑦ ᑲᙳᓇᖅᑎᑦᑎᓂᐊᖅᐳᖅ ᐊᕐᕌᒍᓄᑦ ᐱᖓᓱᓄᑦ ᐅᓪᓗᖓᓂᑦ 
ᐱᓚᐅᖅᑎᓪᓗᓂᔾᔪᒃ ᑭᖑᓪᓕᖅᐹᒥᑦ ᐅᓂᒃᑳᒥᑦ. 
 
ᐊᑭᖓ 
ᐊᖏᓛᖅ ᑮᓇᐅᔭᑦ $100,000.  ᑮᓇᐅᔭᑦ ᑐᓐᓂᖅᑯᑕᑦ, 60 ᐳᓴᓐᑎ ᑮᓇᐅᔭᑦ 
ᑐᓂᔭᐅᖅᑳᖕᓂᐊᖅᐳᑦ ᐱᓕᕆᐊᕆᔭᐅᔪᒪᔪᓄᑦ; ᐊᒥᐊᒃᑯᐊ 40 ᐳᓴᓐᑎ ᓄᖅᑲᖓᑎᑕᐅᓗᓂ 
ᑭᖑᓪᓕᖅᐹᒧᑦ ᐅᓂᒃᑳᖅ ᐊᑭᓕᐅᑎᓪᓗ ᐊᖏᖅᑕᐅᓚᐅᖅᑎᓪᓗᒋᑦ ᓇᓗᓇᐃᕐᑕᐅᓗᑎᒡᓗ 
ᐱᓕᕆᕝᕕᖕᒥᑦ. 

ᐱᕙᓪᓕᐊᔪᓕᕆᔨᒃᑯᑦ     
ᐃᖏᕐᕋᔪᓕᕆᔨᒃᑯᓪᓗ 
 
 
ᐊᑭᓕᐅᑎᑦ 
ᐊᑭᓕᐅᑕᐅᔪᑦ ᐃᓕᔭᐅᖃᑦᑕᕐᓂᐊᖅᑐᑦ ᐊᑕᖏᖅᑕᐅᙱᓪᓗᑎᒃ, ᑕᐃᒪᐃᓕᖓᒻᒪᑕ ᐃᑲᔪᖅᑑᑎᓄᑦ 
ᐊᖏᖃᑎᒌᒍᑎᑦ. ᑮᓇᐅᔭᑦ ᑐᓂᔭᐅᕙᖕᓂᐊᖅᐳᑦ ᐃᑲᔫᑎᑐᑦ; ᐊᐃᑦᑑᑎᑦ ᐱᓯᒪᔾᔮᙱᓚᑦ ᐅᕙᓂ 
ᐊᑐᐊᒐᒥᑦ. 
 
ᐃᓱᓕᕝᕕᖏᑦ 
ᑖᓐᓇ ᐱᓕᕆᐊᖑᔪᖅ ᐊᐅᓚᑕᐅᖃᑦᑕᖅᐳᖅ ᐊᕐᕌᒍᑕᒫᒧᑦ, ᐅᓂᒃᑳᓕᐅᕈᓐᓇᕐᓗᑎᒃ ᐊᐃᕆᓕ 1-ᒥᑦ 
ᒫᔾᔨ 31-ᒧᑦ ᑮᓇᐅᔭᓕᕆᓐᓇᒥ ᐊᕐᕌᒍ ᐊᑐᖅᑐᒥ. ᓂᕈᐊᖅᑕᐅᔪᑦ ᐆᒃᑐᖅᑐᑦ ᐱᔪᓐᓇᖕᓂᐊᖅᑐᑦ 
ᓄᑖᓂᑦ ᑐᒃᓯᕋᐅᑎᓂᑦ ᑭᖑᓂᐊᒍᑦ ᑭᖑᓪᓕᒃᑲᓐᓂᖕᒥᓪᓘᓐᓃᑦ ᐱᓕᕆᐊᒃᓴ ᐊᕐᕌᒍᖏᓐᓂᑦ 
ᑭᓱᑯᑦᑎᐊᓃᓕᖕᓂᖏᓐᓂᒡᓗ. ᑐᒃᓯᕋᐅᑏᑦ ᐊᕐᕌᒍᒐᓴᖕᓄᑦ ᑮᓇᐅᔭᖅᑖᕈᒪᔾᔪᑎᑦ ᐃᓱᒪᒋᔭᐅᔾᔮᙱᑦᑐᑦ. 

